
 

 

REGULAMENTO DAS 
NORMAS XERAIS DO SERVIZO 
DE COMEDOR NO CEIP 
PÁRROCO DON CAMILO 

CONDICIONS XERAIS 

ART. 1 - ÁMBITO DE APLICACIÓN 

As normas do servizo de comedor afectarán ós nenos matriculados no Párroco Don Camilo, a partir  do curso 
académico 2025/2026, que sexan solicitantes ou usuarios do comedor, sendo necesario a condición previa 
de que a familia sexa socia da ANPA e a de estar ao corrente de pago do seguro escolar para o curso 
académico correspondente. 

ART. 2 – VIXENCIA 

1. Duración da vixencia 
a) A presente normativa terá unha vixencia indefinida, salvo que as circunstancias ou a normativa 
legal requiran a súa modificación. 
b) Entrará en vigor no momento da súa aprobación pola ANPA e comunicación formal ás familias 
usuarias do servizo de comedor. Estas normas e as súas actualizacións serán presentadas no Consello 
Escolar.  

2. Revisión anual 
a) A normativa será revisada anualmente pola ANPA, en colaboración coa dirección do centro 
educativo e co obxectivo de avaliar a súa adecuación e eficacia. 
b) Durante o proceso de revisión, consideraranse as as suxestións recollidas do persoal e das familias, 
persoal e dirección do centro. 

3. Proceso de actualización 
a) As propostas de modificación serán elaboradas pola ANPA e sometidas a aprobación durante unha 
reunión extraordinaria da mesma. 
b) Unha vez aprobadas, as modificacións serán comunicadas ás familias con polo menos 15 días 
naturais de antelación antes da súa aplicación. 

4. Adaptacións á normativa legal 
a) Calquera cambio na lexislación aplicable será incorporado á normativa de comedor de forma 
inmediata, para garantir o cumprimento das disposicións legais. 
b) As familias serán informadas de forma clara e puntual sobre os cambios derivados de novas 
normativas legais. 

5. Comunicación da normativa 
a) A normativa actualizada estará dispoñible en formato dixital nos medios oficiais da ANPA e en 
formato físico na sede da ANPA e na dirección do centro educativo. 

ART. 3 – USUARIOS/AS   

Os usuarios/as do comedor poderán establecerse en catro tipos: 

1. Nenos/as bolseiros/as : son aqueles que previa petición á Concellería e Benestar Social do Concello 
de Vigo se lles concedeu unha beca para o comedor. 

2. Nenos/as fixos non bolseiros:  Son aqueles nenos/as dos que se coñecen exactamente os días que 
mensualmente asistirán ao comedor [5, 4, 3, 2, 1 dias á semana] ou ben semanas alternas. 

3. Nenos/as fixos de programación mensual: son aqueles nenos/as que non comen sempre o mesmo 
número de días ao mes no comedor.  
Deben comunicar á ANPA os días que precisan na última semana do mes anterior. 

4. Nenos/as eventuais: son aqueles nenos/as que fan uso do comedor de xeito esporádico. 
 

ART. 4 – RESPONSABLE/S DA XESTIÓN DO COMEDOR 

A Xunta Directiva da ANPA designará a unha persoa (ou varias persoas) responsable de coordinar, xestionar e 
controlar o bo funcionamento do servizo de comedor. 

Dita ou ditas persoas servirán de enlace entre pais/nais, coidadoras, colexio, ANPA, FOANPAS e o cátering 
encargado do servizo de comidas. Calquera circunstancia que as familias desexen manifestarlles deberá 
presentarse por escrito á ANPA no correo: comedor@anpaparrocodoncamilo.org 

O/A  responsable de comedor da ANPA levará a cabo as seguintes funcións: 

a) Responsabilizarse da documentación dos usuarios/as do comedor. 
b) Facer visible e manter actualizado un cadro cos teléfonos de urxencia: bombeiros, policía local, 

centro de saúde, ambulancia, etc. 
c) Farase cargo da revisión da reposición dos distintos elementos que compoñen o botiquín do 

comedor, así como a revisión da data de caducidade. 
d) Participar nunha reunión con FOANPAS a principio de curso. 
e) Comunicar a ANPA e a Dirección do colexio as deficiencias que poidan presentar as instalacións do 

comedor escolar. 
f) Comprobar que se respectan as normas de convivencia e comunicar a ANPA e a Dirección as 

incidencias que se produzan, así como o rexistro das mesmas. 
g) Comunicarse telefonicamente cas familias en caso de accidente ou indisposición dalgún neno ou 

nena usuario/a do comedor. 
No caso de non estar  presente no momento do percance, esta función poderá  facela calquera das 
monitoras. 

h) Responsabilizarse diariamente de comunicar ao cátering os imprevistos que poidan xurdir: 
anulacións de comidas, dietas, etc. 

ART. 5 – EMPRESA CONCESIONARIA DO SERVICIO DE CÁTERING 

• Calidus Catering Services, SL 
• C/ Calvo Sotelo, 34, 36700, Tui · (Pontevedra) 
• Tlfo. 986 60 36 93 /· 663 70 05 81 
• Email: info@calidus.es 
• Web: http://www.calidus.es/ 

mailto:anpaparrocodoncamilo@hotmail.com
mailto:comedor@anpaparrocodoncamilo.org
mailto:info@calidus.es
http://www.calidus.es/

ART. 6 - SOLICITUDE DE ACCESO AO SERVIZO DE COMEDOR 

A directiva da ANPA establecerá un prazo para a entrega de solicitudes do servizo de comedor. 

a) 1º  prazo: dende 20 de maio ata 5 de xuño. 
b) 2º prazo : dende 11 de setembro ata o 25 de setembro. 

Estas datas son aproximadas e susceptibles de pequenas variacións. 

ART. 7 - INSCRIPCIÓNS 

Para facer a inscrición e ser usuario/a do comedor escolar é OBRIGATORIO, con independencia de ostentar 
ou non a condición de bolseiro: 

• Ser socios da ANPA. 
• Non ter débedas coa ANPA ao remate do curso escolar anterior (30 de xuño). 
• Presentar o impreso de solicitude debidamente cuberto. 
• Cubrir a folla de autorizados para a recollida dos nenos/as, dentro dos prazos establecidos.  

En caso de que, de forma puntual, a recollida a vaia a realizar unha persoa que non figura na folla 
anterior, un dos proxenitores ou a persoa autorizada deberá informar por correo electrónico a: 
comedor@anpaparrocodoncamilo.org, indicando nome completo e DNI da persoa autorizada.  

• Manter actualizados os datos facilitados na inscrición, e comunicar calquera cambio, especialmente 
se se trata do número de teléfono principal. 

• Comunicar as baixas do servizo antes do día 20 do mes anterior ao que xa non será usuario/a. 
• Os nenos/as que teñan algún problema de saúde, deberán presentar ademais a seguinte 

documentación: 
o Informe médico.  
o Protocolo de primeiros auxilios en relación á afección que padece. 

• O alumnado disporá dun menú axeitado as súas necesidades tanto por motivos médicos ou 
relixiosos, sempre que así o soliciten na inscrición. 

• Porase en coñecemento da ANPA calquera outra información salientable do alumnado que vai 
utilizar o servizo de comedor. Por exemplo as restricións na recollida de nenos. 
 

ART. 8 - SOLICITUDES DE AXUDAS PARA O COMEDOR E SINATURA DAS 
MESMAS 

Para as familias dos nenos/as bolseiros/as: 

• Nos primeiros meses de cada ano, a Concellería de Benestar Social do Concello de Vigo vén 
convocando axudas para comedor. 

• Os requisitos e prazos da convocatoria anúncianse nos medios de comunicación. 
• As solicitudes deben presentarse directamente no  CONCELLO. 
• O Concello, a través dos Servizos Sociais, notificará aos pais/nais a concesión de bolsas e o alumnado 

subvencionado. 
 

mailto:anpaparrocodoncamilo@hotmail.com
mailto:comedor@anpaparrocodoncamilo.org

ART. 9 - SISTEMA DE PAGO 

• O pago farase mediante transferencia bancaria na conta co seguinte IBAN :  
o ES07 2080 5133 5630 4000 5149 

• O pago dos recibos do comedor farase ao finalizar o mes, é dicir, nos 15 primeiros días do mes 
seguinte.  

• No caso das familias que solicitaron a beca de comedor do Concello, se na data do comezo do servizo 
aínda non hai resolución ao respecto, deberán aboar o mes como calquera usuario/a non bolseiro/a. 
Unha vez publicadas e recibido o ingreso das becas, a ANPA reembolsará o importe correspondente. 

• Existe a opción de non facer uso do servizo de comedor mentres non se dispoña de resolución oficial 
de concesión de beca. 

• Os usuarios/as do comedor terán que abonar a tarifa mensual que estableza  FOANPAS. Estas 
tarifas serán actualizadas cada curso e comunicadas na primeira reunión do Consello Escolar de 
cada curso.  

• Os /as alumnos/as que fagan uso do comedor esporadicamente, é dicir, que non coman días fixos na 
semana se lle cobrará un importe por día, xa que non poden ser beneficiarios/as das axudas que 
permiten abaratar os custes. De igual xeito que coas tarifas ordinarias, os importes para días 
esporádicos serán actualizados anualmente e comunicados ao Consello Escolar para a primeira 
xuntanza do curso.  

• Incumprimento de pagos: 
o En caso de atraso no pagamento de dúas cotas consecutivas ou tres alternas durante o curso 

escolar, a ANPA contactará coa familia afectada para acordar un plan de regularización. 
o De persistir o incumprimento, a ANPA poderá suspender temporalmente o acceso ao servizo, 

tras notificación previa á familia e consulta coa dirección do centro. 

ART. 10 - ASISTENCIA E PUNTUALIDADE 

• É  de obrigado cumprimento a asistencia ao comedor todos os días que figuran na solicitude para 
aqueles usuarios/as que opten a ser bolseiros. Para estes usuarios,  as faltas de asistencia ao 
comedor poden conlevar á anulación da axuda, segundo o regulamento da mesma.  

• No caso de ausencia por un ou varios días é necesario comunicarllo á ANPA no teléfono 604 08 34 
85, o día anterior a calquera hora, ou o mesmo día en horario de 9:00 a 9:15.  

• Non se farán devolucións das cotas mensuais para aqueles usuarios/as que non acudan ao comedor.. 
• Todos os usuarios  que necesiten ou queiran vir un día a maiores do programado inicialmente 

deberán avísalo con 3 días de antelación.  
• En caso de imprevisto ou urxencia maior, se se precisa usar o servizo do comedor nun día non 

contratado, é necesario comunicarllo á ANPA no teléfono anteriormente indicado antes das 9:00h. 
• É obrigatorio tamén avisar ao centro  dos cambios no servizo de comedor, xa que a xestión de 

comedor é independente da do centro. 
• A persoa encargada de recoller ao/á neno/a do comedor deberá facelo coa máxima puntualidade, e 

dicir, antes das 15:55 horas. 
• Se non hai profesor de garda no centro, avisarase á Dirección do centro,  que decidirá como 

proceder; podendo chamar á policía para que realice a custodia do neno/a. 
• As monitoras non entregarán os nenos/as a ningunha persoa que non figure no formulario de 

inscrición ou non estea autorizado por escrito. 
• Todos os país/nais que desexen que os seus fillos/as volvan sós/soas á casa deberán asinar unha 

autorización expresa que lles dará a ANPA (exclusivamente para os que cursen 5º e 6º de Primaria).  
 

mailto:anpaparrocodoncamilo@hotmail.com

ART. 11 - MEDIDAS DE INCLUSIÓN E ATENCIÓN Á DIVERSIDADE 

1. Principios básicos 
O servizo de comedor escolar comprométese a garantir un ambiente inclusivo e respectuoso, onde 
todos os nenos e nenas, independentemente das súas necesidades específicas, orixe, crenzas ou 
condicións, poidan participar en igualdade de condicións. 

2. Medidas de adaptación 
a) Menús personalizados: O alumnado que precise dietas específicas por razóns médicas, relixiosas 
ou culturais deberá notificalo na solicitude de inscrición e achegar a documentación xustificativa 
correspondente. Os menús adaptados serán elaborados en coordinación co servizo de cátering.  
b) Apoio adicional: No caso de nenos e nenas con necesidades educativas especiais, realizaranse as 
adaptacións necesarias no comedor para garantir a súa seguridade, comodidade e integración. Isto 
poderá incluír apoio adicional, modificacións nos tempos de atención ou materiais específicos. 

3. Sensibilización  
O persoal adscrito ao servizo de comedor manterá un especial sensibilidade cara cuestións de 
inclusión, diversidade e atención a necesidades específicas para garantir un trato equitativo e 
respectuoso a todo o alumnado. 

4. Coordinación con familias e profesorado 
Establecerase unha comunicación fluída coas familias, coa dirección do Centro e co Departamento 
de Orientación para o alumnado con necesidades específicas, co obxectivo de asegurar unha 
atención axeitada e unha integración plena no comedor escolar. 

 

ART. 12 - PARTICIPACIÓN DAS FAMILIAS NO SERVIZO DE COMEDOR 

1. Dereito á participación 
As familias do alumnado usuario do comedor teñen dereito a participar activamente na mellora e 
supervisión do servizo, contribuíndo coas súas suxestións e observacións para un funcionamento 
óptimo. 

2. Canles de comunicación 
a) A ANPA habilitará canles específicas de comunicación para recoller as opinións, queixas e 
propostas das familias usuarias, tales como: 

• Enderezo de correo electrónico: comedor@anpaparrocodoncamilo.org 
• Escoita activa e comunicacións  a través do número de teléfono habilitado e buzón de 

suxestións. 
b) As familias serán informadas de forma regular sobre calquera cambio no funcionamento do 
servizo de comedor, incluíndo variacións nas tarifas, normas ou organización. 

3. Compromiso das familias 
As familias comprometeranse a respectar as normas do servizo de comedor e a colaborar de forma 
activa en todas aquelas iniciativas que contribúan á mellora da convivencia e do funcionamento do 
mesmo. Ademais, deberán informar puntualmente de calquera incidencia ou necesidade especial do 
seu fillo ou filla. 

 

ART. 13 - MEDIDAS DE SEGURIDADE E HIXIENE NO COMEDOR ESCOLAR 

1. Hixiene persoal do alumnado 
Antes de acceder á zona de mesas do comedor, todo o alumnado deberá lavar as mans seguindo as 
indicacións do persoal responsable. 

2. Control sanitario e alimentario 

mailto:anpaparrocodoncamilo@hotmail.com

a) A seguridade alimentaria dos alimentos proporcionados no comedor é responsabilidade do 
cátering.  
b) A Xunta de Galicia pode realizar controis periódicos das instalacións e do servizo de cátering  

3. Primeiros auxilios 
a) O comedor disporá dun botiquín actualizado e accesible en todo momento. 
b) En caso de accidente ou indisposición dun usuario, notificarase inmediatamente á familia e a 
dirección, se é necesario, contactarase cun centro médico. 

4. Condicións das instalacións 
a) O comedor escolar deberá manterse en condicións óptimas de limpeza e desinfección, antes e 
despois de cada servizo. 
b) A ANPA comunicará á dirección do centro calquera deficiencia detectada nas instalacións do 
comedor, para que se proceda á súa reparación ou mellora de forma urxente. 

5. Prevención de riscos 
a) O acceso ao comedor será regulado para evitar aglomeracións e garantir a seguridade de todo o 
alumnado. 
b) O Centro conta cun Protocolo de evacuación en caso de emerxencia, que é coñecido polo 
persoal responsable do comedor. 

ART. 14 - COORDINACIÓN CO CENTRO EDUCATIVO 

1. Relación co equipo directivo 
a) A ANPA manterá unha comunicación constante co equipo directivo do CEIP Párroco Don Camilo 
para coordinar o funcionamento do servizo de comedor co resto das actividades do centro. 
b) As reunións entre a ANPA e a dirección do centro realizaranse, como mínimo, dúas veces ao ano, 
coincidindo co inicio e o remate do curso escolar. 

2. Información mutua 
a) A ANPA informará á dirección do centro sobre calquera cambio significativo nas normas, 
organización ou funcionamento do comedor. 
b) A dirección do centro comunicará á ANPA calquera incidencia ou circunstancia que poida afectar 
ao servizo, tales como cambios nos horarios lectivos, eventos extraordinarios ou incidencias co 
alumnado. 

3. Colaboración co profesorado 
a) O departamento de orientación e a dirección terán un papel clave na comunicación sobre 
posibles necesidades específicas do alumnado usuario do comedor, como alerxias, hábitos 
alimentarios ou situacións que requiran unha atención especial. 

4. Integración no Plan de Convivencia 
a) O servizo de comedor estará integrado no Plan de Convivencia do centro educativo, respectando 
os principios e valores establecidos neste documento. 
b) Calquera modificación ou mellora nas normas de convivencia do comedor deberá ser consensuada 
coa dirección do centro e co Consello Escolar. 

ART. 15. PROTECCIÓN DE DATOS E CONFIDENCIALIDADE 

1. Cumprimento normativo 
O servizo de comedor, xestionado pola ANPA, comprométese a cumprir coa normativa vixente en 
materia de protección de datos persoais, especialmente o Regulamento Xeral de Protección de Datos 
(RGPD) e a Lei Orgánica 3/2018, de 5 de decembro, de Protección de Datos Persoais e garantía dos 
dereitos dixitais. 

2. Recollida e uso de datos 
a) Os datos persoais recollidos para a inscrición e xestión do servizo de comedor utilizaranse 
exclusivamente para a prestación do servizo e a xestión administrativa asociada. 

mailto:anpaparrocodoncamilo@hotmail.com

b) Non se cederán datos a terceiros sen o consentimento expreso das persoas interesadas, salvo nos 
casos legalmente previstos. 

3. Confidencialidade 
a) O persoal encargado do comedor e da xestión administrativa comprométese a manter a 
confidencialidade sobre toda a información persoal relacionada co alumnado e as súas familias. 
b) Calquera incidente relacionado coa protección de datos será comunicado de inmediato á ANPA, 
que tomará as medidas oportunas para resolvelo. 

4. Dereitos das familias 
a) As familias poderán exercer os seus dereitos de acceso, rectificación, cancelación e oposición 
(ARCO) sobre os datos persoais propios ou do seu fillo/a dirixindo unha solicitude por escrito á ANPA. 
b) Garantirase a transparencia na xestión dos datos e ofrecerase información clara sobre o seu uso 
no momento da inscrición. 

5. Seguridade dos datos 
a) A ANPA adoptará as medidas técnicas e organizativas necesarias para protexer os datos persoais 
fronte a accesos non autorizados, perdas ou alteracións. 
b) Os datos serán almacenados de forma segura e eliminados cando xa non sexan necesarios para a 
prestación do servizo. 

ART. 16. PROTOCOLO DE ACTUACIÓN EN CASOS DE EMERXENCIA 

1. Obxectivo 
Garantir a seguridade do alumnado, do persoal do comedor e das instalacións mediante a 
implementación de procedementos claros de actuación ante situacións de emerxencia. 

2. Tipos de emerxencias contempladas 
a) Accidentes ou lesións no alumnado ou persoal do comedor. 
b) Alerxias alimentarias ou reaccións adversas a alimentos. 
c) Evacuación por incendios, terremotos ou outras emerxencias similares. 
d) Incidentes de seguridade ou alteracións da orde no comedor. 

3. Procedemento xeral de actuación 
a) En caso de emerxencia, o persoal responsable deberá: 

o Manter a calma e coordinar as actuacións necesarias. 
o Garantir a seguridade do alumnado, retirándoo da zona de risco se fose necesario. 
o Informar inmediatamente á dirección do centro e á ANPA. 
o Contactar cos servizos de emerxencia (112) cando sexa preciso. 

b) Se un neno ou nena sofre unha emerxencia médica, contactarase coa súa familia de forma 
inmediata, proporcionando toda a información dispoñible sobre o sucedido. 

4. Evacuación do comedor 
a) O comedor contará cun plano de evacuación visible, conforme ás normativas vixentes. 
b) O Centro Realiza un simulacro de evacuación de forma periódica, para garantir que tanto o 
alumnado como o persoal estean preparados para actuar en situacións de risco. 

5. Comunicación posterior á emerxencia 
a) Despois de calquera incidente significativo, a ANPA preparará un informe detallado sobre o 
sucedido, indicando as accións tomadas e as medidas preventivas que se implantarán para evitar 
situacións similares no futuro. 
b) Este informe será compartido coa dirección do centro e, de ser necesario, coas familias afectadas. 

ART. 17 - NORMAS DE COMPORTAMENTO E CONVIVENCIA NO COMEDOR 
ESCOLAR 

1. Principios básicos 

mailto:anpaparrocodoncamilo@hotmail.com

● O servizo de comedor é un espazo educativo onde o respecto mutuo, a boa convivencia e os bos 

modais son fundamentais para o desenvolvemento persoal do alumnado. 
● Todo o alumnado deberá comportarse de acordo coas normas establecidas, promovendo un 

ambiente tranquilo e ordenado. 
● Este regulamento toma os seus pretextos da lei 4/2011, de 30 de xuño, de convivencia e 

participación da comunidade educativa en materia de convivencia escolar. 
 

2. Normas organizativas 
 
• A organización do comedor custodiará e coidará ao alumnado que fai uso deste servizo de 14:00 a 

15.55 horas. No plan madruga, o servizo será de 7.30 a 9:00. 
• Fora deste horario, o/a monitor/a non ten obriga de custodia quedando o alumnado co profesor 

de garda, en caso de que estea no centro;  senón  procederase a comunicar á dirección, que en 
caso necesario pode chamar á policía para que realice a custodia.  

• Sempre haberá un/unha monitor/a vixiando ao alumnado nestes espazos  
• O persoal ligado ao servizo de comedor contará con telefono móbil e cos números de contacto de 

todas as familias dos usuarios/as.  
• O número de teléfono de comedor é: 604 08 34 85.  
• Os/as monitores/as do servizo dispoñen dun libro de incidencias no que deben reflexar calquera 

acontecemento relevante que ocorra durante o servizo. Cada vez que se faga unha entrada no libro 
de incidencias, os monitores/as deben enviar unha fotografía á persoa responsable do comedor do 
ANPA para o seu coñecemento. 

• Calquera incidencia entre pais/nais/ titores cos monitores/as será comunicado ao/á responsable do 
servicio de comedor da ANPA mediante: 
+ correo : comedor@anpaparrocodoncamilo.org  
+ teléfono:686 54 99 24 

• Calquera incidencia ou alteración da convivencia ocasionada polo comportamento e os actos dunha 
persoa adulta (ou varias) que non sexa posible xestionar  mediante o diálogo e o respecto será 
comunicado ás forzas e corpos de seguridade, y comunicado a dirección.  
 

3. Normas de conduta xerais 
 
• O alumnado deberá acceder ao comedor en orde, sen correr nin berrar, e seguir as indicacións do 

profesorado do CEIP acompañante ou persoal responsable. Non abandonarán en ningún caso o 
centro. 

• Aqueles usuarios/as que, por causas especiais, non se atopen no centro á hora de entrar no 
comedor, deberán facelo  acompañados polo seu pai, nai ou titor, comunicando aos/ás monitores/as 
a súa chegada. 

• Deixar as mochilas e abrigos nos lugares indicados. 
• Todos/as os/as nenos/as lavarán as mans antes de sentarse na mesa e comezar a comer. 
• Sentarse correctamente e manter unha postura adecuada na mesa. 
• Esperar tranquilos/as na mesa a que se sirva a comida. 

4. º Normas de conducta durante  a comida 
• Todos/as os/as alumnos/as comerán o mesmo menú, agás os/as que necesiten dietas brandas ou 

menús especiais aconsellados polo médico correspondente. 
• Se hai algunha intolerancia a certos alimentos, deberase indicar ao responsable do comedor e 

aportar o pertinente informe médico. 
• Utilizar correctamente os cubertos e mastigar coa boca pechada. 
• Non falar coa boca chea e empregar un ton de voz baixo. 
• Pedir as cousas con educación, usando "por favor" e "grazas". 

• Os/as nenos/as non poderán traer alimentos nin bebidas ao comedor a non ser que se trate de 
prescrición médica ou exista consentimento por parte da ANPA. 

• Fomentarase que os/as nenos/as proben todos os alimentos que se sirvan no comedor, aínda que 
sexa unha cantidade pequena. 
 

5. Respecto ao persoal e resto de compañeiros/as  
 

• O alumnado deberá respectar as indicacións do persoal do comedor, recoñecendo a súa autoridade e 
as súas indicacións durante o tempo do servizo. 

• Os/as nenos/as tratarán con respecto aos seus compañeiros/as e as/os coidadores/as e manterán un 
comportamento axeitado na mesa. 

• Fomentarase o bo trato entre os compañeiros e compañeiras, evitando calquera conduta de 
discriminación, burla ou acoso. 
 

6. Sensibilización e educación en valores  
 
• O comedor será un espazo para a aprendizaxe de hábitos saudables, tanto alimentarios, de hixiene 

como sociais. 
• Os/as nenos/as que utilicen o comedor deberán ser autónomos e poder utilizar a culler, garfo, pano 

de mesa e, a partir de primeiro de Primaria, o coitelo. 
• Os/as nenos/as faranse responsables dos seus obxectos persoais. 
• Está prohibido xogar cos alimentos, cos cubertos ou con calquera outro elemento do comedor. 
• Os/as usuarios/as de comedor deberán permanecer nos seus sitios ata que as monitores/as as/os 

autoricen a saír á zona de recreo establecida. 
• O alumnado cooperará na recollida das mesas e cadeiras despois da comida. 

 
 

7. Repercusións das condutas non apropiadas 
• As actuacións do alumnado que non estean acorde a estas normas comunicaranse á responsable do 

servizo de comedor da ANPA. 
• As condutas que vulneren as normas de comportamento serán rexistradas polo persoal responsable 

e comunicadas á ANPA e á dirección do centro. 

Art. 18 CONDUTAS CONTRARIAS Á CONVIVENCIA E SANCIÓNS 

Consideraranse condutas contrarias á convivencia aqueles comportamentos por parte do alumnado que 
impliquen o incumprimento das normas e obrigacións contempladas nas NORMAS DE COMPORTAMENTO E 
CONVIVENCIA NO COMEDOR ESCOLAR. 

Os/as monitores/as informarán ao/á responsable de comedor do ANPA, ademais de recoller o incidente no 
correspondente rexistro de incidencias do comedor. 

Toda alteración da convivencia debe ser comunicada á dirección do centro. 

De a cordo coa Lei 4/2011, do 30 de Xuño, de convivencia e participación da Comunidade educativa, e o 
Decreto 8/2015, do 8 de xaneiro, polo que se desenvolve dita Lei, correspóndelle á dirección do centro 
decidir a instrución e o procedemento que se vai seguir en cada caso, logo da recollida da necesaria 
información. 

É a dirección do centro e a Comisión de Convivencia, os responsables últimos ante calquera incidencia que se 
produza no comedor.  

ART. 19 – PROCEDEMENTO DE IMPOSICIÓN DE SANCIÓNS 

Os propios monitores/as presentes no comedor tratarán de corrixir, preventivamente, actitudes e 
comportamentos incorrectos por parte do alumnado.  

A conduta incorrecta rexistrarase como infracción no libro de incidencias e comunicarase á persoa 
responsable do ANPA, que comunicará o acontecido á Dirección á maior brevidade, para que se activen os 
procedementos propios do Plan de Convivencia. 

Informarase verbalmente ao pai/nai ou titor do comportamento do neno/a no momento da recollida tras o 
servizo de comedor ( ou por correo electrónico ou aplicación de mensaxería no caso de non acudir 
presencialmente a recoller ao alumno/a). 

ART 20. - MEDIDAS CORRECTORAS 

A medidas correctoras recóllense na lei 4/2011 e no Plan de Convivencia do CEIP Párroco Don Camilo. 

ART. 21. MEDIACIÓN E RESOLUCIÓN DE CONFLITOS NO COMEDOR 
ESCOLAR 

A mediación e a resolución de conflictos no comedor correspóndelle á Comisión de Convivencia, por 
delegación do Consello Escolar. 

Ante un conflito, a monitora ou monitor responsable tomará as medidas necesarias para garantir a 
seguridade e tranquilidade no comedor. 

 

 

DISPOSICIÓNS ADICIONAIS  

1. Disposición adicional primeira: Resolución de conflitos previos 
Os conflitos que estean pendentes de resolución no momento da entrada en vigor desta normativa 
serán tratados conforme ás normas establecidas na versión anterior, salvo que todas partes acorden 
aplicar as disposicións da presente normativa. 

2. Disposición adicional segunda: Interpretación da normativa 
Calquera dúbida ou controversia sobre a interpretación ou aplicación desta normativa será resolta 
pola ANPA en colaboración coa dirección do centro, garantindo a consulta ao Consello Escolar en 
caso necesario. 

3. Disposición adicional  terceira: Respecto ao procedemento establecido 
Resulta de vital importancia o respecto aos mecanismos establecidos para un correcto 
funcionamento e unha axeitada convivencia ligada ao servizo de comedor do CEIP Párroco Don 
Camilo. 
Nese sentido, o respecto dos roles e funcións de cada dos actores implicado no servizo, a saber, 
empresa de cátering, monitores/as, ANPA e Dirección do Centro, contribuirá de maneira 
fundamental á calidade e sostibilidade do servizo, dado o carácter voluntario do mesmo. 

